He ngohe aromatawai ā-roto Pūtaiao 3.4A v1 mō te Paerewa Paetae 91821
TĀ TE KAIAKO WHĀRANGI

Ngohe Aromatawai: Tuia i runga, tuia i raro
Paerewa Paetae Pūtaiao 91821: Te tātari i ngā matatika e pā ana ki te mahi a te tangata i te ātea
Aronga: Pūtaiao 3.4A v1
Whiwhinga: 4

Te Horopaki
I te ngohe nei ka whakarite koe i te pūrongo mō ngā kitenga o te rangahau i tētahi mahi kua puta i te tāwhaiwhai ātea nōnakuanei. Ka whakamārama koe i ngā hanga pūtaiao, ā, ka torotoro i ngā matatika o taua mahi.
Ka rangahau koe i te mātauranga Māori e pā ana ki a Ranginui me ngā ao o tua atu. Na, ka āta whakaaro i ngā pānga o ngā hanga pūtaiao o te tāwhaiwhai ātea ki ngā tikanga me ngā whakamāramatanga o te mātauranga Māori.
Ka aromatawaingia te pūrongo i runga anō i tōu kaha ki te āta rangahau i ngā huatau pūtaiao i puta ai te mahi o te tāwhaiwhai ātea, i ngā matatika hoki o taua mahi. Ka aromatawaingia hoki tōu kaha ki te āta tātari i ngā kitenga rangahau me te mātauranga Māori hei parahau i ōu ake whakaaro.

Hei Mahi
1. Ka rangahau koe i ngā hanga pūtaiao o tētahi mahi o te tāwhaiwhai ātea, me ngā tāngata e honohono ana ki taua mahi. Ka rapu hoki pea i ngā whakaaro o ētahi tohunga.
2. Ka torotoro koe i ngā matatika o aua momo mahi hei tautohutohu i ngā tāngata kei te whakariterite, kei te arotake, kei te whakatau i ngā hua i ngā tikanga tāwhaiwhai ātea.
3. Ka torotoro koe i te mātauranga Māori e pā ana ki a Ranginui me ngā ao o tua atu hei whakariterite i te pānga atu o te tāwhaiwhai ātea. Ka āta whakaaro mehemea ka waiho ngā tikanga Māori ki tahaki kia whai atu ai i te tāwhaiwhai ātea.
4. Ka āta whakaatu koe i te rangahau i ngā huatau pūtaiao i puta ai te mahi o te tāwhaiwhai ātea. Ka torotoro i ngā matatika o taua momo mahi. Ka āta tātari i ngā kitenga me ngā tikanga o te mātauranga hei parahau i ōu ake whakaaro.
5. Kōtuituihia aua kōrero kia takoto mai hei pūrongo.
6. Whakarārangihia ngā puna kōrero i torona rā e koe. Whakamihia hoki te hunga i whakauru atu.
Kei wareware, me whakariterite e koutou ko te ranga te roanga o te wā e tutuki ai ngā mahi katoa.

Hei Rauemi
https://www.tinggly.com/journal/10-amazing-facts-about-space-exploration/ 
https://www.nationalgeographic.com/.../space/space-exploration/future-spaceflight/ 
www.nature.com/srep/ISS‎ 
https://www.nasa.gov/mission_pages/station/research/news/station_statistics.htm 
https://teara.govt.nz/en/maori-creation-traditions/print 
https://www.landcareresearch.co.nz/__data/assets/pdf_file/.../2_1_Harmsworth.pdf 
https://www.radionz.co.nz/news/national/.../striving-to-be-the-first-maori-in-space 
https://teara.govt.nz/en/maori-creation-traditions/print 
https://www.stardome.org.nz/maori-language-week-and-more-matariki-at-stardome/ 
www.spaceadventures.com/spaceflight‎ 

Taunakitanga: Pūtaiao 91821 Tuia i runga, tuia i raro
	
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Te rangahau pūtaiao
	Kua tautohu i tētahi mahi i tūpono ake i te tāwhaiwhai ātea o te tangata, kua whakamārama i ngā huatau pūtaiao e hāngai ana me ngā matatika o taua mahi.

	Kua whakahiato kōrero mō te mahi i tūpono ake i te tāwhaiwhai ātea o te tangata, kua whakamārama i ngā huatau pūtaiao e hāngai ana me ngā matatika o taua mahi.

	Kua whakaputa whakatau mō te mahi i tūpono ake i te tāwhaiwhai ātea o te tangata, kua whakamārama i ngā huatau pūtaiao e hāngai ana me ngā matatika o taua mahi.

	Te mātauranga Māori

	Kua torotoro i te mātauranga Māori e pā ana ki a Ranginui me ngā ao o tua atu, tae noa ki te tāwhaiwhai ātea.
	Kua āta tautohutohu i ngā wāhanga o te mātauranga Māori e hāngai ana ki te tāwhaiwhai ātea.
	Kua āta tātari i ngā herenga o aua wāhanga i a ngāi Māori.

	Te parahau whakaaro
	Kua tautohu i ngā wāhanga e taupatupatu ai te tāwhaiwhai ātea i ngā tikanga Māori.
	Kua āta tātari i ngā wāhanga e taupatupatu ai te tāwhaiwhai ātea i ngā tikanga Māori.
	Kua whakaatu, kua parahau i ōu ake whakaaro mō ngā pānga o te tāwhaiwhai ātea ki ngā tikanga Māori.



